
                                                                       Тұрақты комиссияның 
                                                                               2019  жылғы 14 ақпандағы   

                                               қаулысы
«Астана қаласының Активтер 
және мемлекеттік сатып алулар

басқармасы» ММ сенімгерлік 
басқаруына берілген коммуналдық
мүлікті пайдалану тиімділігі туралы
           Астана қаласы мәслихатының бюджет, экономика, өнеркәсіп және кәсіпкерлік мәселелері жөніндегі тұрақты комиссиясы «Астана қаласының активтер және мемлекеттік сатып алу басқармасы» ММ сенімгерлік басқаруына берілген коммуналдық мүлікті пайдаланудың тиімділігі туралы» ақпаратты тыңдап және талқылап, Астана қаласының активтер және Мемлекеттік сатып алу басқармасы Астана қаласының коммуналдық мүлкін басқару бойынша белгілі жұмыстар жүргізіліп жатқанын атап өтті.
Басқарма  коммуналдық мүлікті сенімгерлік басқаруға төмендегі үш бағытта беру арқылы жеке инвесторларды тарту бойынша жұмыс жүргізуде:
- кейіннен сатып алу құқығынсыз сенімгерлік басқару;
- кейіннен сатып алу құқығымен сенімгерлік басқару;
- жарғылық капиталды төлеуге берілгенге дейін сенімгерлік басқару.
Сенімгерлік басқару шеңберінде 23 жоба іске асырылды: кейіннен сатып алу құқығынсыз - 10, кейіннен сатып алу құқығымен - 8, жарғылық капиталды төлеуге берілгенге дейін - 5. 

Сатып алу құқығынсыз сенімгерлік басқаруға берілген нысандардан бір жыл ішінде инвестициялар көлемі 1, 3 млрд. теңгені құрады. Қала қазынасына кепілдік жарна ретінде 119 млн. теңге түсті.
Коммуналдық меншікті басқару жүйесінің тиімділігін арттыру және мүлікті сенімгерлік басқаруға беру жөніндегі іс-шаралар тұрақты негізде жүргізілуде. 
Кейіннен сатып алу құқығынсыз аула клубтары, астаналық саябақ, ашық спорт алаңы, жабық футбол алаңына қайта жабдықталды, ҚТҚ көму полигонының 2-ші ұяшығы іске асырылуда.  Астаналық саябақтың сенімгерлік басқарушысы қосымша бассейннің эскиздік жобасын дайындады, экстремалды аттракциондар тақырыптық саябағының тұжырымдамасы әзірленіп, таныстыруға дайындалуда, 2 қосымша аттракцион – «Брейк-Данс», «Экстрим» – сатып алынды. 

Атмосфераға қоқыс газын шығаруды қысқарту және қалдықтарды көму көлемін азайту мақсатында инвестор қатты тұрмыстық қалдықтарды өңдеу тереңдігін 75%-ға дейін ұлғайтуды қамтамасыз ету үшін технологияларды енгізу бойынша жұмыстар жүргізуде.
Қаланың коммуналдық меншік нысандарын сатып алу құқығымен сенімгерлік басқаруға беру шеңберінде әлеуметтік-маңызды жобаларды іске асыруға ерекше көңіл бөлінеді. Бұл - девиантты мінез-құлықты кәмелетке толмағандарды, заңмен қақтығыстағы, ата-аналары сотталған, отбасындағы зорлық-зомбылықтан зардап шеккендерді қолдау орталықтары, әлеуметтік оңалту және есту бойынша мүгедектер үшін жағдай жасау, ұлттық мәдени мұраны сақтау, дәстүрлі қолөнер мен халықтық кәсіпшілікті қайта жаңғырту және тарату және т.б.
Коммуналдық мүлікті тиімді басқару, құқық белгілейтін құжаттарды қалпына келтіру және ресімдеу және жарғылық капиталды төлеуге берілгенге дейін коммуналдық меншік нысандарын тіркеу мақсатында «Барыс-Арена» МКД, «Қазақстан» СК, тұрғын үй кешендеріндегі тұрақ орындары, телефондандыру желілері, тұрғын емес үй-жайлар «Astana «ӘКК» АҚ-ға, «Астана LRT» ЖШС-не, «Astana Innovations» АҚ-на сенімгерлік басқаруға берілді.
Сонымен қатар, бюджет, экономика, өнеркәсіп және кәсіпкерлік мәселелері жөніндегі тұрақты комиссия коммуналдық мүлікті сенімгерлік басқаруға беру бойынша жүргізілген іс-шараларға қарамастан, бірқатар проблемалар бар екенін атап өтті.
Сенімгерлік басқарушыға сыйақы төлеу тәртібі туралы мәселені зерделеуді талап етеді. Қолданыстағы заңнамада Сенімгерлік басқарушыға мемлекеттік мүлікті сенімгерлік басқару кезінде жұмсаған шығыстарды өтеудің тәртібі мен тетігі реттелмеген.
Квазимемлекеттік ұйымдарға немесе жеке кәсіпорындарға коммуналдық мүлікті берудің тиімділігі жоқ.
«Astana «ӘКК» АҚ, «Астана LRT» ЖШС, «Astana Innovations» АҚ сенімгерлік басқаруға берілген коммуналдық меншік нысандарына құқық белгілейтін құжаттарды ресімдеу жөніндегі іс-шаралар уақтылы жүзеге асырылмай отыр. Мәселен, «Astana «ӘКК» АҚ сенімгерлік басқаруға берілген жалпы ауданы 45 мың шаршы метр жылжымайтын мүлік нысандарына құқық белгілейтін құжаттардың 25% ғана ресімделді.
Автотұрақ орындарын беру бойынша іс-шаралар толық көлемде өткізілмеуде, бұл Астананың тұрақ кеңістігінің қанағаттанарлықсыз ахуалға ұшырауына алып келеді.
Жыл сайынғы күзгі жәрмеңкелерді өткізу үшін бөлінген орындар санитарлық-техникалық нормаларға сәйкес келмейді.
«Замандас 21» қоғамдық қорына сенімгерлік басқаруға берілген аула клубтары ұтымсыз пайдаланылады.
           Жоғарыда айтылғандардың негізінде Астана қаласы мәслихатының бюджет, экономика, өнеркәсіп және кәсіпкерлік мәселелері жөніндегі тұрақты комиссиясы, ҚАУЛЫ ЕТТІ: 
1. "Астана қаласының активтер және Мемлекеттік сатып алулар басқармасы" ММ сенімгерлік басқаруына берілген коммуналдық мүлікті пайдалану тиімділігі туралы" ақпарат назарға алынсын.
            2. "Астана қаласының активтер және Мемлекеттік сатып алу басқармасы " ММ-не келесілер ұсынылсын:
          - сыйақы төлеу тәртібін және Сенімгерлік басқарушының мемлекеттік мүлікті сенімгерлік басқару кезінде жұмсаған шығыстарын өтеу тетігін реттеуге қатысты мемлекеттік мүлікті сенімгерлік басқаруға беру ережесіне өзгерістер енгізу туралы мәселеге бастамашылық ету;
- "Astana "ӘКК" АҚ, "Астана LRT" ЖШС, "Astana Innovations" АҚ сенімгерлік басқаруға берілген коммуналдық меншік нысандарына құқық белгілейтін құжаттардың уақтылы ресімделуіне бақылауды күшейту;

- коммуналдық мүлікті басқарудың тиімділігін бақылау және инвестициялық тартымдылықты арттыру жөніндегі жұмысты жандандыру;
        - коммуналдық мүлікті пайдаланудан, атап айтқанда, тұрғын үй кешендеріндегі тұрақ орындарынан жергілікті бюджетке түсетін ақшалай қаражатты арттыру жөнінде шаралар қабылдау;
- қаланың коммуналдық меншігіне жекелеген негіздер бойынша айналымға енгізілген (түскен) мүлікті тұрақты негізде есепке алу, сақтау және одан әрі пайдалану;
-  азаматтар мен сауда жасаушылар үшін барлық қолайлы жағдайларды көздей отырып, күзгі жәрмеңкелерді өткізу орындарын қайта қарау;   

         - осы мәселені тұрақты комиссияның отырысында қайта қарау үшін сенімгерлік басқаруға бергенге дейін және одан кейін салыстырмалы динамикада коммуналдық мүлікті пайдаланудың тиімділігі туралы ақпарат беру.
3. "Астана қаласының қоғамдық даму істері жөніндегі басқармасы" ММ-не және "Астана қаласының активтер және Мемлекеттік сатып алу басқармасы" ММ-не балалардың күнделікті болуына қолайлы жағдайларды қамтамасыз ете отырып, аула клубтарының жұмысын реттеу және күшейту жөнінде шаралар қабылдау ұсынылсын.
4. Осы қаулының орындалуын бақылау бюджет, экономика, өнеркәсіп және кәсіпкерлік мәселелері жөніндегі тұрақты комиссияға жүктелсін.
 Бюджет, экономика, өнеркәсіп 
және кәсіпкерлік мәселелері
 жөніндегі тұрақты комиссияның 
Төрағасы                                                                                               М. Шекенов                                            
.
